
EASY OG AFTON HEILSU- OG HæGIndaStóLaR

hægindastóll
með skemli

AFTON  
hægindastóll
með skemli

ÁGÚST
Tilboð
69.900 
Fullt verð 99.900

ÁGÚST
Tilboð
59.900 
Fullt verð 89.900

Múr og Flísar ehf.
Öll múrvinna - fagmennska í fyrirrrúmi

löggiltur meistari -  sími 8972681 - murogflisar.is 

steining

Tólf ára samningur við KSÍ um rekstur Laugardalsvallar:

Hátt í 600 milljónir til KSÍ
Borgarráð Reykjavíkur hefur sam-

þykkt samningsdrög borgarinnar 
við Knattspyrusamband Íslands um 

hátt í 600 milljóna króna framlag borgar-
innar til reksturs Laugardalsvallar.

Samningurinn gildir frá byrjun þessa 
árs og út árið 2025. Samkvæmt honum á 

borgin að greiða knattspyrnusambandinu 
árlega hátt í 46 milljónir króna. Upphæðin 
er vísitölubundin. Auk þess er í samn-
ingnum fólgið að borgin leggi til ríflega 
33 milljónir króna að auki, vegna „aukins 
rekstrarkostnaðar á Laugardalsvelli á ár-
unum 2007-2013“ að því er segir í samn-

ingsdrögunum. Þessar 33 milljónir eiga 
að fara út í jöfnum árlegum 11 milljóna 
króna greiðslum á næstu þremur árum. 
KSÍ segist munu leggja annað eins fram á 
móti. Samtals munu greiðslur borgarinnar 
vegna samningsins nema ríflega 580 millj-
ónum króna.  Sjá bls. 2.

Laugardagsnammi nú og þá. Hrafntinna Rán bendir á brjóstsykurskrukkur frá gömlum tíma á árbæjarsafninu og spyr hvort 
formæður hennar og -feður hafi líka fengið nammi á laugardögum.

Iana Reykjavík 

Haust
2014

Nýjar 
vörur frá

Loka dagar útsölunnar
allar útsölu vörur með 

50% afsl

Umboðsmaður óskar gagna
Umboðsmaður Alþingis hefur 

kallað eftir frekari gögnum frá 
Hönnu Birnu Kristjánsdóttur, 

innanríkisráðherra, vegna samskipta 
hennar við Stefán Eiríksson, fráfarandi 
lögreglustjóra höfuðborgarsvæðisins.

Umboðsmaður óskaði skömmu 
fyrir mánaðamót eftir upplýsingum 
frá Hönnu Birnu um fundi hennar og 
símtöl við Stefán. Hanna Birna svaraði 
1. þessa mánaðar og er svarið birt á 
vef innanríkisráðuneytisins. Þar kemur 
meðal annars fram að hún hefði hitt 
Stefán á fjórum fundum, en lekamálið 
svonefnda hefði ekki verið tilefni fund-
anna, enda þótt það hefði verið rætt, 
og einnig rætt við hann „óformlega“ í 
síma. Einnig kom fram að hún hefði 
spurt um öryggi gagna og gengið eftir 
því hvenær rannsókninni lyki.

Umboðsmaður ákvað svo í vikunni 
að óska frekari gagna frá Hönnu Birnu, 
í því skyni að meta hvort málið verði 
tekið til formlegrar athugunar.

Umboðsmaður óskar eftir upplýs-
ingum um hvenær fundir Hönnu Birnu 
og Stefáns fóru fram. Einnig vill hann 
nánari upplýsingar um fundina, auk 
afrita af gagna- og rannsóknarbeiðnum 
lögreglu. Þá vill hann upplýsingar um 
hvað af samskiptum þeirra tveggja hafi 
verið skráð, bæði fundir og símtöl, auk 

þess að fá afrit af heildarskrá símtala 
um það sem varðar fyrirspurn hans 
frá 1. Janúar til 1. Júlí.

Stefán Eiríksson hefur verið ráðinn 
forstöðumaður velferðarsviðs Reykja-
víkurborgar. Hanna Birna skipaði 
Sigríði Björk Guðjónsdóttur, lög-
reglustjóra á Suðurnesjum, í embætti 
lögreglustóra höfuðborgarsvæðisins. 
Staðan var ekki auglýst.

DV hefur greint frá því að Hanna 
Birna hafi reynt að hafa áhrif á rann-
sókn lögreglu á lekamálinu svonefnda. 
Ríkissaksóknari fyrirskipaði lögreglu-
rannsókn á málinu. Ríkissaksóknari 
metur nú hvort ákært verði í málinu, 
það fellt niður eða rannsakað frekar. 

Fram hefur komið að minnisblað 
um hælisleitandann Tony Omos, komst 
í hendur fjölmiðla sama dag og það 

var búið til í innanríkisráðuneytinu. 
Það var sent í tölvupósti til ráðherra, 
tveggja pólitískra aðstoðarmanna og 
ráðuneytisstjóra, að því er segir í dómi 
Hæstaréttar um einn þátt málsins. 
Fram hefur komið að aðstoðarmenn 
ráðherra hafi stöðu grunaðs í málinu.

Nánar er fjallað um lekamálið og 
viðbrögð Hönnu Birnu Kristjánsdóttur 
á bls. 10-11.

Borgarfulltrúar í gleðigöngu
Aðal- og varafulltrúar í borg-

arstjórn Reykjavíkur hyggjast 
ganga saman í Gleðigöngunni sem 
farin verður í dag. 

Gleðigangann hefur verið einn 
fjölmennasti viðburður sem haldinn 
er í Reykjavík undanfarin ár. Jón 
Gnarr fyrrverandi borgarstjóri tók 
gjarnan þátt í göngunni, svo eftir var 
tekið.

Fleiri hyggjast taka áberandi þátt 
í göngunni að þessu sinni. Þannig 
ætla íslenskir skátar að vera með og 
vafalaust margir fleiri.

Gengið verður frá BSÍ og hefst 
gangan klukkan 14. Síðan verður há-
tíð við Arnarhól og ball um kvöldið 
á Rúbín. Hinssegin dagar halda svo 
áfram á sunnudag með fjölskyldu-
hátíð í Viðey.

Aðalmeðferð í  
Gálgahraunsmáli 
framundan
Réttarhöld í svonefndu Gálga-

hraunsmáli verða haldin í 
héraðsdómi Reykjaness um 

miðjan september. Hópur fólks, níu 
manns, eru ákærðir vegna mótmæla 
við vegagerð í Gálgahrauni 21. 
október í fyrra.

Þá verður haldin aðalmeðferð í 
málinu og vitni kölluð til. Fólkinu 
voru birtar ákærur í janúar síðast 
liðnum.

Tugir mótmæltu
Tugir manna sem mótmæltu fram-
kvæmdum Vegagerðarinnar í hraun-
inu voru handteknir. Fólk var borið 
út af svæðinu og sumt sett í járn og 
í fangaklefa. Ómar Ragnarsson var 
í hópi hinna handteknu. Hann var 
ekki ákærður og heldur ekki fjöl-
margir aðrir sem handteknir voru 
þennan dag, heldur aðeins hluti 
hópsins. 

Jón H B Snorrason, saksóknari 
lögreglu höfuðborgarsvæðisins, 

sagði við Reykjavík vikublað í jan-
úar að fólkið væri ekki ákært fyrir 
að mótmæla, heldur að hlýða ekki 
fyrirmælum lögreglu.

„Það getur vel verið að það hafi 
þurft að hafa afskipti af einhverjum, 
leiða hann í burtu, og hann hafi eftir 
það látið sér segjast,“ segir Jón. Þá 
sé kannski ekki gert meira í málinu. 
Öðru máli kunni að gegna þegar 
fólk hafi komið aftur, sagði Jón H. 
B. Snorrason.

Gagnrýni á lögreglu
„Við stóðum vörð um náttúru-
verndarlögin, auk þess sem stjórn-
arskráin tryggir fólki þann rétt að 
mótmæla friðsamlega. Við teljum 
að stjórnarskráin sé okkar megin 
í þessu máli. En að taka okkur 
höndum og setja í fangelsi er algjör-
lega utan við allt sem heitir með-
alhóf,“ sagði Gunnsteinn Ólafsson 
við blaðið í vetur, en hann er í hópi 
hinna ákærðu.

Samningur kallar á 
aukin framlög til ÍTR
Frh. af forsíðu. Samningur 

Reykjavíkurborgar og KSÍ um 
rekstur Laugardalsvallar kallar 

á að Íþrótta- og tómstundaráð borg-
arinnar fái viðbótarframlag upp á 14 
milljónir króna, sem ekki hefur verið 
gert ráð fyrir í fjárhagsáætlun borgar-
innar. Þetta kemur fram í greinargerð 
með drögum að samningi um hundruð 
milljóna króna framlag borgarinnar til 
rekststurs Laugardalsvallar.

Í samkomulagsdrögum sem borg-
arráð hefur samþykkt kemur fram að 
völlurinn verði nú sem fyrr aðalleik-

vangur Reykjavíkur, þjóðarleikvangur 
í knattspyrnu og frjálsum. Féð frá 
borginni eigi að fara til þess að reka 
völlinn, fara í húsaleigu og æfingastyrki 
fyrir ÍTR vegna afnota frjálsíþrótta-
fólks af aðstöðunni, og aðstöðu fyrir 
Skylmingafélag Reykjavíkur. Þá sé 
þetta einnig vegna heimaleikja Fram í 
fótbolta og til umhirðu á grasvellinum 
sjálfum. 

Borgin kosti framkvæmdir
Tekið er fram að greiðslur borgarinnar 
séu með fyrirvara um fjárhagsáætlun 

borgarinnar ár hvert. Einnig að svæðið 
verði tekið út við upphaf og lok samn-
ingstímans. Allar endurbætur og upp-
bygging mannvirkja á Laugardalsvelli 
sem KSÍ annast og fjármagnar á samn-
ingstímanum verði eign Reykjavíkur-
borgar við lok samningstímans, nema 
samið sé um annað. Allar meiriháttar 
endurbætur á velli eða mannvirkjum 
eiga þó að falla í hlut borgarinnar.

Einnig segir að KSÍ fái allar tekjur 
af vallarleigu, húsaleigu, auglýsingum, 
veitingasölu og aðrar tekjur af Laugar-
dalsvelli. 

Sömuleiðis er ákvæði um að ef 
breytingar verða á aðstöðu Knattspyrn-
ufélagsins Fram eða Frjálsíþróttasam-
bandsins, að þá sé heimilt að óska eftir 
endurskoðun á samningnum.

Mörður lét 
lögreglu hafa 
skjalið
Mörður Árnason, varaþing-

maður Samfylkingarinnar, 
segir að skjal sem hann hafði í 
höndum við sérstaka umræðu um 
lekamálið svonefnda á Alþingi í 
vetur, hafi hann afhent lögreglu. 
Hanna Birna Kristjánsdóttir, innan-
ríkisráðherra, hafnaði því á Alþingi 
að það skjal hafi komið úr ráðu-
neytinu. Mörður segir í samtali við 
blaðið að ráðherra hefði ekki getað 
haft uppi slíkar fullyrðingar, enda 
hefði hún ekki séð skjalið. 

Varð fyrir atlögu hermanna
Ég var á spítala í heimsókn. Hitti 

10 ára strák sem var skotinn í 
brjóstið þegar hann var út að 

leika sér á sunnudagssíðdegi. Hann 
var hætt kominn en læknarnir náðu 
að bjarga honum,“ segir Steinunn 
Rögnvaldsdóttir, en hún starfar nú 
sem sjálfboðaliði fyrir samtökin 
International solidarity movement, á 

Vesturbakkanum í Palestínu, ásamt 
sambýlismanni sínum.

Hún segir að drengurinn hafi bara 
verið að leika sér þegar hann hafi verið 
skotinn, algjörlega að tilefnislausu.

Steinunn lýsir starfi sínu og 
ástandinu á Vesturbakkanum í viðtali 
við Reykjavík vikublað og því hvernig 
fólk þarna hefur upplifað linnu-

lausar árásir Ísraelshers á Gaza. Hún 
hefur sjálf komist í hann krappan, 
en hljóðsprengja var sprengd fáa 
metra frá henni, þegar hún var ásamt 
fleirum að aðstoða Palestínumann 
sem hermenn hugðust handtaka fyrir 
að vera skilríkjalaus, auk þess sem 
hún var í mótmælagöngu þar sem 
Ísraelsher skaut gúmmíhúðuðum 
stálkúlum á fólk.

  Sjá bls. 8.

Blíðan í vikunni var nýtt til ýmissa hluta. sumir fóru út að skokka en aðrir dældu sandi á sjó.

Mynd: Pressphotos.biz.

Jón gnarr var gjarnan áberandi í 
gleðigöngunni.



LAND CRUISER 
Sjáðu hvernig landið liggur

Bíllinn á myndinni kann að vera búinn aukahlutum sem ekki eiga við uppgefið verð og allar upplýsingar eru birtar með fyrirvara um villur. 

Toyota kynnir nýja og kröftuga útgáfu af Land Cruiser 150. Þetta er hinn eini sanni konungur íslenskra þjóðvega, tignarlegri en 
nokkru sinni fyrr. Hann gleður augað og býr yfir tæknilegum nýjungum sem lyfta hverri ökuferð á æðra plan. Komdu og sjáðu 
hvernig landið liggur hjá næsta viðurkennda söluaðila Toyota á Íslandi.

Fáðu nánari upplýsingar á www.toyota.is
 
Verð frá 9.920.000 kr.

Toyota Kauptúni
Kauptúni 6
Garðabæ
Sími: 570-5070

Toyota Akureyri
Baldursnesi 1
Akureyri
Sími: 460-4300

Toyota Reykjanesbæ
Njarðarbraut 19
Reykjanesbæ
Sími: 420-6600

Toyota Selfossi
Fossnesi 14 
Selfossi 
Sími: 480-8000

Meira en ódýrt kjöt
Vistvæn matvæli, gæðastýrð 

matvæli, sjálfbær landbún-
aður, lífrænt ræktuð matvæli 

- þessi hugtök eru á floti í umræðu 
fjölmiðla. Inn í hana blandast um-
ræða um erlendan verslunarisa, sem 
langar hingað á fákeppnismarkað mat-
vælasölu, og ýmislegt annað.

Í augu stingur að einni kjarna-
spurningu er sjaldan eða aldrei svarað: 
Hvernig minnkum við útblástur gróð-

urhúsalofttegunda í landbúnaði? 
Ef til vill finnst einhverjum það ekki 

mikilvægt verkefni. En þegar þess er 
gætt að mikil notkun jarðefnaelds-
neytis er undirstaða landbúnaðar í 
flestum stærstu ríkjum heims, hvað 
þá minni ríkjum á borð við Norður-
löndin, og í afar háu hlutfalli miðað 
við afraksturinn, hlýtur að blasa við 
að skynsamlegur og sjálfbær bú-
skapur útheimtir miklar endurbætur 

á starfsháttum. Eins þótt það þýði að 
ódýri kosturinn við kaup matvæla og 
ótakmörkuð fjölbreytni geti ekki alltaf 
orðið æðsta markmiðið. 

Hugtakið hagkvæmni er löngu farið 
að ná yfir fleira en peningaársreikn-
inga fyrirtækja. Inn í hagkvæmni 
reikna æ fleiri aðilar ávinning af 
andófi gegn hlýnun af mannavöldum. 
Það kallast grænt bókhald og er einn 
lykillinn að betri framtíð.

Við olíuna, gasið og kolin sem 
gagnast landbúnaði bætast við ýmis 
þung umhverfisáhrif: Gríðarleg vatns-
notkun miðað við hvert kíló afurða, 
einhæf ræktun á stórum landsvæðum, 
efna- og áburðarnotkun langt úr hófi 
og hröð eyðing skóga og jarðvegs á 
heimsvísu en hvort tveggja bindur 
kolefni. 

Að hverju þarf það hyggja? Á ver-
aldarvísu verður meðal annars að 
stytta flutningsleiðir afurða á landi 
og sjó, minnka flugflutninga sem eru 
mjög mengandi miðað við hvert vöru-
kíló, efla fjölbreyttan heimalandbúnað 
og hagræða neyslumynstri fólks. Til 
dæmis er ráð að leyfa árstíðum að 
stýra framboði en flytja ekki bláber 
frá Chile til Íslands um hávetur, og 
minnka kjötneyslu og kjötflutninga. 
Auk þess þarf að tengja kolefnisspor 
landbúnaðar inn í skipulagsvinnu og 
ákvarðanir. Allt kann þetta að breyta 

út- og innflutningi matvæla á Íslandi 
og einnig verslunarháttunum.

Innanlands þarf að auka fjölbreytni 
landbúnaðarframleiðslu og nýta betur 
jarðhita til ræktunar. Laða verður fram 
landbúnað á stórum ónýttum bú-
svæðum. Hér má stytta flutningsleiðir 
með því að endurskoða skipulag slátr-
unar og hvar afurðir eru framleiddar 
miðað við búsetudreifingu í landinu, 
eins þótt það þýði að enduropna skuli 
afurða- og vinnslustöðvar, leyfa opna 
markaði í héraði og margt fleira. 
Beitarstýringu, smölun, samnýtingu 
sumra véla og tækja mætti líka nefna. 
Stjórnvöld, neytendur og bændur eiga 
að setjast saman við að búa til grunn-
stefnu að sjálfbærni landbúnaðar sem 
nær lengra en almenn orð. 

Með því fá hugtökin í upphafi 
pistilsins merkingu til gagns.

Það er sorglegt að innanríkisráðherra hafi borist líflátshótanir. Og 
þetta þarf að taka alvarlega. 

Hótanir af þessu tagi eru ekki nýjar af nálinni hér á landi, því miður. 
Áberandi einstaklingar í samfélaginu hafa fengið líflátshótanir. Fólk sem 
staðið hefur í mannréttindabaráttu hefur fengið alvarlegar hótanir. Einnig 
ráðherrar í fyrri ríkisstjórnum sem hafa jafnvel fengið lífvörð. 

Ráðherra hefur sjálfur greint frá þessum hótunum. 

Hann hefur einnig – og nokkuð óvænt – rætt um stöðu kvenna í stjórn-
málum. Það er staðreynd að hart hefur verið sótt að sumum konum, sem 
hafa jafnvel hrökklast úr stjórnmálum. Núverandi innanríkisráðherra hefur 
hingað til ekki látið mál af þessu tagi til sín taka með áberandi hætti; rætt 
um „hugarfarsbreytingu“ en minna um aðgerðir.

Spyrja má hvers vegna ráðherra velur að ræða þetta núna. Sú spurning 
vaknar hvort ráðherrann geri þetta á þessum tímapunkti til þess að afla 
sér samúðar í erfiðu pólitísku máli. 

Lekamálið er alvarlegt mál. Það snýst ekki síður um öryggi borgaranna. 
Að þeir geti verið vissir um að fulltrúar stjórnvalda, með sitt tímabundna 
umboð, nýti sér ekki aðstöðu sína til þess að koma höggi á fólk. Það 
virðist hafa verið tilfellið í máli hælisleitanda. Skjal sem búið var til í 
innanríkisráðuneytinu seinnipart dags, og var sent til örfárra, ráðherra 
og aðstoðarmanna hans þar á meðal, var komið í fjölmiðla morguninn 
eftir. Slíkt gerist ekki af sjálfu sér.

Málið hefur síðan undið upp á sig með lögreglurannsókn og nú síðast með 
athugun umboðsmanns Alþingis sem spyr réttmætra spurninga um afskipti 
æðsta yfirmanns lögreglu af rannsókn sem beinist gegn henni sjálfri.

Það sér hver maður að slíkt gengur ekki.

Á ráðherrann þá að segja af sér? Slíkar kröfur eru ekki út í bláinn. Svör 
ráðherra í málinu hafa verið misvísandi og stundum ósönn. Ábyrgð 
hefur verið vísað á undirstofnanir og óskylda aðila. Það virðist blasa við 
að ráðherra hafi sagt Alþingi ósatt eða villt um fyrir þingmönnum. Líka 
almenningi. Er honum sætt við svo búið? 

Ráðherra hefði getað stigið tímabundið til hliðar, og látið lögreglurannsókn 
hafa sinn gang. Það hefði aukið traust á bæði ráðuneytinu og rannsókn-
inni. Það hefði líka verið ráðherranum vegsauki. En nú er það um seinan.

Þótt nokkrir stjórnarþingmenn og háværir bloggarar reyni að slá skjald-
borg um „sinn mann“ þá er vörnin ótrúverðug og litast af mis ótrúlegum 
samsæriskenningum. 

Ráðherra sem hefur glatað trausti á ekki að sitja. Þetta er ekki spurning 
um hvort ráðherrann sjálfur hafi brotið lög. Þetta snýst um traust. Traust 
sem er farið. 

Ingimar Karl Helgason

Leiðari

Traustið sem fór

Hvenær borgar 
maður …
Björgólfur Thor 
Björgólfsson seg-
ist í yfirlýsingu 
hafa gert upp allar 
skuldir sínar. Og 
með fylgir þekktur 
frasi „í erlendri mynt“. Þetta átu 
flestir fjölmiðlar upp í vikunni, en 
Björgólfur sjálfur ekki til viðtals. Það 
má kannski minna á að skuld við 
innistæðueigendur gamla Lands-
bankans, oft kennd við Icesave, er 
enn til en væntanlega þættu það 
fréttir ef Björgólfur Thor gerði þá 
skuld upp endanlega, en sem kunn-
ugt er var Samson, eignarhaldsfélag 
Björgólfs og föður hans, aðaleigandi 
bankans sem stofnaði til skuldar-
innar.

Og hvenær ekki?
Fyrir utan allar áhyggjur, deilur, 
milliríkjasamninga, þjóðarat-
kvæðagreiðslur og dómsmál sem 
það mál hefur kostað þjóðina, mun 
Björgólfur Thor líklega seint geta 
gert upp við landsmenn. Þá segir 
hann í yfirlýsingu sinni um skulda-
uppgjörið að hann hafi átt eignir á 
bak við skuldir sínar, ólíkt sumum 
öðrum. Er hann þar að skjóta á föður 
sinn, sem lýsti yfir 100 milljarða 
króna gjaldþroti? En fátt eitt mun 
hafa komið upp í þær skuldir.

Gullna reglan
Talsmenn bæði 
Samskipa og Eim-
skipa hafa undan-
farið talað fyrir 
samstarfi fyrirtækj-
anna. Það muni 
lækka verð á flutn-
ingum vegna stærðarhagkvæmni, 
auk þess að bæta umhverfið og 
gott ef ekki létta lund. Hér kveður 
við nýjan tón, þar sem menn hafa 
yfirleitt haft sem fegurst orð um 
samkeppni. Líka þeir sem staðnir 
hafa verið að samkeppnisbrotum. 
Það verður fróðlegt að sjá hvernig 
ráðherra viðskipta bregst við þessu 
ákalli, en „frjáls samkeppni“ hefur 
hingað til verið mantra í Sjálfstæð-
i s f l o k k n u m , 
hvað sem líður 
veruleikanum í 
samfélaginu og 
annað sagt vera 
argasti sovét-
kommúnismi.

Þagnarmúr
MMR birti könnun um fylgi 
flokkanna í vikunni. Sjálfstæðis-
flokkurinn mælist stærstur, en svo 
Björt framtíð. Egill Helgason vekur 
athygli á því á bloggsíðu sinni að 
sáralítið hafi heyrst frá flokknum 
í sumar og að á heimasíðu hans sé 
nýjasta efnið tveggja mánaða gamalt, 
þrátt fyrir að flokkurinn hafi síðan 
farið í meirihlutasamstarf í stærstu 
sveitarfélögum landsins, Reykjavík, 
Kópavogi og Hafnarfirði. „Er þetta 
lykillinn að góðu gengi flokksins – 
að hafa sig lítið í frammi? Að þegja 
bara?“ spyr Egill.

Í fréttumUmmæli með erindi:
„Vonandi er þess ekki langt að bíða að 
utanríkisráðherra taki sig til og aug-
lýsi sendiherrastöðu, eða að löggjaf-
arsamkundan afnemi illa rökstudda 
undanþágu utanríkisráðuneytisins frá 
auglýsingaskyldunni og þar með fag-
legu ráðningarferli. Margir munu taka 
ofan fyrir þeim stjórnmálamanni sem 
hefur frumkvæði að því að eyða þeirri 

tortryggni sem ítrekað kemur upp við 
skipanir sendiherra.“

- Ásta Bjarna-
dóttir, ráðgjafi hjá 

Capacent í grein 
í Fréttablaðinu í 

vikunni.

Höfundur er
Ari Trausti Guðmundsson

Vafasamt
„Það vekur nokkra athygli hve ábyrg 
yfirvöld í landinu hlaupa viljug og 
um langan veg eftir vafasamri herferð 
vafasamasta fjölmiðils landsins,“ stóð 
í leiðara Morgunblaðsins í vikunni. 
Þar var merkilegt nokk ekki verið 
að fjalla um Morgunblaðið og um-

fjöllun blaðsins um seðla-
bankastjóra, en í hátt í 
20 skipti hefur blaðið 
slegið Má Guðmunds-
syni upp á forsíðu af mis 
litlu tilefni og hafa yf-

irvöld nú sett sig í 
s t e l l -

ingar 
til að 

sk ipta 
honum út.

Sendlar
Geir H. Haarde fyrrverandi forsætis-
ráðherra og Árni Þór Sigurðsson, 
þingmaður, voru skipaðir sendiherrar 
á dögunum. Þetta kom á óvart, enda 
var ekki almenn vitneskja um það 
í samfélaginu að til stæði að skipa 
sendiherra og heldur ekki að þeir fé-
lagarnir þættu hæfastir og bestir til 
þeirra starfa. Annar er með dóm á 
bakinu og hinn var kosinn til annarra 
trúnaðarstarfa síðasta vor. Eins og 
með annað í jafnréttislandinu eru 
fáar konur í þessum störfum.

Öfgarnar
Hópur fólks fer annars ljósum logum 
á Facebook og annars staðar á netinu 
og telur það til marks um mesta órétt-
læti samfélagsins að konur séu flestar í 
hópi starfsmanna Jafnréttisstofu. Þetta 
á að sanna ofríki „öfgafemínista“. 
Minna fer fyrir hrópum um annað 
ójafnvægi, en oftar en ekki hallar á 
konur, einkum í launum, en ekki síður 
í stöðuveitingum. 
Þannig hefur 
verið bent á 
að í jafnréttis-
landinu gegni 
56 karlar stöðu 
bæjar- eða sveitar-
stjóra. Aðeins 
18 konur 
hafa slíkan 
titil. 

Málfræðingur
Eins og fram kemur annars staðar hér 
á síðunni er hávært ákall Eimskips 
og Samskipa um samstarf. Hver veit 
nema sameining sé í spilunum á bak 
við tjöldin. En þá gæti vandast málið, 
þar sem annað félagið vill hafa heiti 
sitt í eintölu en hitt í fleirtölu. Oft eru 
lögfræðingar fengnir til ráðgjafar við 
slíka samruna, en ljóst er að hér þarf 
málfræðing til verka.

héðan og þaðan …

HUGLEIDDU FRAMTÍÐ
FULLA AF MILLJÓNUM

EINN MIÐI, ÞREFALDIR MÖGULEIKAR

Vænlegast til vinnings

Tryggðu þér 

miða á

hhi.is

DRÖGUM

12.
ÁGÚST

TAKK FYRIR STUÐNINGINN
Á 80 árum hefur Happdrætti Háskóla Íslands átt stóran þátt í uppbyggingu 

háskóla í fremstu röð og fjármagnað yfir 20 byggingar skólans.

Stuðningur viðskiptavina okkar gerði þetta mögulegt. 

www.hhi.is, í síma 

563 83OO

Útiverk uppspretta samskipta
„Hugmyndir koma til manns; 
upp úr hugarheiminum sem er 
samsettur úr öllum þáttunum 
sem maður hefur upplifað, áhrifa-
völdunum og reynsluheimi. Að vera 
listamaður er að miklu leiti að leita, 
vera athugull, skynja og reyna að 
skilja og síðan endurvarpa. En 
hugmyndin er aðeins byrjunin, 
hún er óljós í smáatriðum og til 
að setja kjöt á beinin rannsaka ég 
hugmyndina, fer í leiðangur í leit 
að óljósum lausnum.“ segir mynd-
listarkonan Sara Riel sem nýverið 
afhjúpaði nýtt verk, Fjöðrina, á 
gafli blokkarinnar við Asparfell 
12-16 í Breiðholti. 

Meðlimur í alþjóðlegum 
götulistahópi
Verk Söru eru afar fjölbreytt. Auk 
Fjaðrarinnar hefur hún gert fjölmörg 
útivegglistaverk, bæði hérlendis og er-
lendis en hún er meðlimur í alþjóðlega 
götulistahópnum Big Geezers. Sara 
hefur einnig haldið ófáar sýningar í 
galleríum og söfnum þar sem sýnd 
hafa verið máluð og teiknuð verk, auk 
skúlptúra. Þá hefur hún hannað um-
slög á geislaplötur og forsíður á bækur. 

Samtal við áhorfendur 
Sara segir umhverfið og umgjörðina 
vera helsta muninn á því að gera verk 
utandyra í almenningsrými eða innan-
dyra á safni. Áhorfendur sem fylgjast 
með gerð útilistaverksins setji sig ekki 
í sömu stellingar og þeir sem fara á 
listasöfn heldur sé ferlið meira eins 
og skemmtiatriði í taktföstu ferli. Þar 
sem hún vinnur útiverkin sé hreyf-
ing á fólki, það hittist, ferðast og gerir 
ýmislegt. „Vegna þessarar umgjörðar 
hef ég upplifað að áhorfendurnir, al-
menningurinn er viljugur að ræða 
málin á opinskáan máta. Það losnar 
um einhvert aftanhald og feimni og 
þau hafa skoðanir á verkinu, ferlinu og 
verklokum. Það geta myndast líflegar 
hugleiðingar um allskyns og það er 
listaverkið eða framkvæmdin á því 
sem opnar gáttina til samskipta. Það 
er blæti hjá mér að vilja eiga í samtali 

við breiðan hóp fólks um listina og 
lífið í allri sinni mynd.“ Sara segir að 
hópurinn sem hún hittir þegar hún 
vinnur utandyra sé fjölbreyttari en sá 
sem sækir söfnin en þar skapist þó líka 
umræður og hugleiðingar sem hún 
sem listamaður tekur þátt í. 

Hugvíkkandi fegurð
„Verkin eru ávallt byggð á hugsunar-
ferli sem ég geng í gegnum og því sem 
uppgötvast á leiðinni og þetta allt er 
falið í myndrænunni.“ segir Sara, að-
spurð hvort hún flytji boðskap með 
verkum sínum. Hún bætir við að það 
fari síðan eftir reynsluheimi hvers og 
eins myndlesara, hvort hann skilji eða 
skynji boðskapinn í verkunum. „Ég 
leitast eftir í dag að gera fegurð sem 
er hugvíkkandi, það er áherslan þessa 
stundina.“ 

Veðrið skipar stóran þátt
Fjöðrin er stórt og mikið verk og not-
aðist Sara við kranabíl við gerð þess. 
Hún segir að öll stór verk séu erfið í 
vinnslu og ef um útiverk sé að ræða 
spili veðrið stóran þátt, sérstaklega á Ís-
landi. „Þetta er líkamlega erfið vinna og 
að standa 6-9 klst á dag í fullkomnum 
hugarfarslegum fókus er mikilvægt. 
Að mála er einskonar millibilsástand 
þess að detta í dreymandi zónið og vera 
árvökull yfir því sem er að myndast.“ 
Hún segir að þá daga sem hafi skipst 
á með skin og skúrum hafi verið erfið-
astir og mikill vindur hafi einnig verið 
lýjandi. „Þegar líkamlegt ástand er farið 
að taka yfir alla tilvist er ómögulegt til 
lengdar að vinna verkið „fullkomlega“.“

Byrjar með skissu
Til að reikna út hlutföllin á stóran 

flöt líkt og veggur blokkarinnar við 
Asparfell er, byrjar Sara á vel útfærðri 
skissu. Ef aðstæður eru fyrir hendi, 
þ.e. ef nægilegt rými er, varpar hún 
myndinni á vegginn með skjávarpa en 
að öðrum kosti „griddar“ hún vegginn. 
Þá skiptir hún skissunni upp í láréttar 
og lóðréttar línur, líkt og neti, og gerir 
slíkt hið sama við veggflötinn. Því næst 
yfirfærir hún hvern kassa af skissunni, 
yfir á vegginn. „Horfa-gera-horfa-gera. 
Skjávarpinn og „griddið“ er þó aðeins 
fyrsta verklagið, því maður sér rétt að-
eins mynda fyrir línunum, einhvers-
konar „guidelines“ því þegar verkið 
er málað þá fer maður aftur í formin 

og leiðréttir og mótar enn frekar í rétt 
form.“ 

Aukning vegglistaverka
Vegglistaverkum hefur fjölgað mikið 
í Reykjavík undanfarin misseri og má 
sjá þau jafnt á opinberum byggingum 
og íbúðahúsum. Aðspurð segist lista-
konan þakka það ýmsu, meðal annars 
grunnþörf listamanna fyrir að skilja 
eftir sig mark og aukinn skilningur og 
áhugi meðal yfirvalda og almennings. 
Þá segir hún að verkin sín séu að mestu 
látin óáreitt af einstaklingum sem gera 
það sér það að leik að spreyja og krota 
á húsveggi. 

Náttúrugripasafnið  
uppspretta nýrra verka
Nýverið dvaldi Sara á Seyðisfirði þar 
sem hún vann verkið Champ-Amp 
en það á rætur sínar að rekja til þess 
þegar listakonan lagðist í rannsóknir á 
munum í geymslu Náttúrugripasafns 
Íslands. Verkið er fyrsta veggverk lista-
konunnar sem sprottið er úr þessum 
rannsóknum. Í verkinu einblýnir hún 
á grunnform og samsetningu lita og 
setur það í samhengi við samtímafyr-
irbæri. „Ég verð með einkasýningu í 
galleríinu Listamönnum [á Skúlagötu] 
í lok ársins og það er vel mögulegt að 
sú sýning innihaldi verk sprottin upp 
úr þessum brunni.“ segir listakonan 
Sara Riel að lokum. 

 menningin
Hildur  

Björgvinsdóttir

Ekki missa af ...
…Klezmer í Mengi. Franska sön-
konan og flautuleikarinn Eleonore 
Weill og ameríski klezmer fiðluleik-
arinn Jake Shulman-Ment leika 
huggulega tónlist í Mengi, sunnu-
dagskvöldið 10.ágúst kl.21. Aðgangur 
2.000kr. 
…Gleðigöngu 
Hinsegin daga. 
Gangan er fyrir 
löngu orðin einn 
af hápunktum 
sumarsins en 
í henni ríkir jafnan mikil gleði. Í 
henni staðfestir hinsegin fólk til-

veru sína, sýnileika og gleði með 
búningum, tónlist og dansi. Gangan 
leggur stundvíslega af stað frá Vatns-
mýrarvegi (austan við BSÍ) kl.14 og 
gengur Sóleyjargötu, Fríkirkjuveg og 
Lækjargötu. 
…Regnboga pikk
nikk tónleikum í 
Norrænahúsinu. 
Í tilefni Hinsegin 
daga munu söng-
konan Kristjana Stefánsdóttir og 
píanóleikarinn Daði Birgisson flytja 
jazz standarda eftir samkynhneigð 
tónskáld. Tóleikarnir hefjast kl.12 
laugardaginn 9.ágúst og standa í 
klukkustund. Aðgangur ókeypis.

Fjöðrin á gafli Asparfells hefur vakið mikla athygli en fjöðrin er sett saman 
úr fjölmörgum fuglum.

Mynd: Lilja Birgisdóttir.



AFSLÁTTUR VINSTRI HÆGRI!

Símanúmer þjónustuvers: 578 88 00 

Metan
á Miklubraut

Það er ómetanlegt

Metan í alfaraleið

Við höfum opnað nýja hraðvirka metandælu 
á Orku-stöðinni við Miklubraut, á fjölförnustu 
götu landsins.

Helför okkar tíma
„Það að vera hérna færir þennan raunveruleika nær manni,“ segir Steinunn 
Rögnvaldsdóttir. Hún er stödd á Vesturbakkanum í Palestínu, þar sem hún 
er við sjálfboðaliðastörf ásamt sambýlismanni sínum Oddi Sigurjónssyni.

Hún var stödd í Al Khalil, Hebron, 
þegar Reykjavík vikublað ræddi við 
hana í vikunni, en þá hafði hún verið á 
staðnum í rúman hálfan mánuð. 

Það hefur ekki farið framhjá neinum 
að Ísraelsher hefur haldið úti linnu-
lausum árásum á óbreytta borgara á 
Gaza undanfarnar vikur. Steinunn segir 
að samlandar þeirra á Vesturbakkanum 
fylgist vel með.

Morð í beinni útsendingu
„Það sem er svakalegast er að fylgj-
ast með hvernig Palestínumenn hér 
á Vesturbakkanum upplifa þessar 
árásir á samlanda þeirra á Gaza. Þau 
geta fylgst með þessum árásum svo að 
segja í beinni. Þegar ég hef farið í heim-
sóknir á palestínsk heimili þá hefur 
eiginlega alltaf kveikt á sjónvarpi og 
fréttaflutningur frá Gaza í gangi,“ segir 
Steinunn og bætir því við að það sé í 
raun ótrúleg tilhugsun að reyna að setja 
sig í þessi spor. „Eins og ég sæti heima 
hjá mér í Reykjavík og fylgdist með 
fólki á Akureyri vera slátrað í beinni 
útsendingu.“

Hún segir að Palestínumenn á Vest-
urbakkanum séu miður sín yfir árás-
unum. „Vandinn er að fólk er króað 
inni á Gaza. Það getur ekki flúið þessar 
árásir Ísraelshers.“

Steinunn bendir á að Ísraelsher 
stjórni algjörlega landamærunum að 
Gaza, að frátöldum litlum bút sem liggi 
að Egyptalandi. En þau landamæri hafi 
meira eða minna verið lokuð.

Herinn fyrir utan gluggann
Steinunn segir að Palestínumönnum 
sem hún hefur rætt við þyki árásir 
Ísraelshers vera sturlun. „Sem það er,“ 
bætir hún við. „En í öðru lagi er þetta 
hluti af stærra samhengi, sem er her-
námið. Ef maður skoðar kort af Ísrael 
og Palestínu, þá gæti maður lesið úr 
því að Palestínumenn hefðu Vestur-
bakkann og Gaza og Ísraelar rest. Það 
er ekki sanngjarnt, en látum það vera. 
En þetta er samt ekki þannig. Ísraelski 
herinn er alls staðar. Hann er fyrir utan 
gluggann minn núna, hér inni á Vest-
urbakkanum, þótt það sé palestínskt 
yfirráðasvæði.“

Hún segir að Ísraelar teygi sig alltaf 
lengra og lengra. „Ísraelskt landtöku-

fólk hefur komið sér fyrir á palestínsku 
yfirráðasvæði og herinn verndar það, 
þótt þetta sé ólöglegt. Þetta er náttúr-
lega bara rán á landi Palestínumanna.“

Steinunn segir að hermenn séu 
úti um allt. „Það er súrrealískt að sjá 
Gyðingastjörnur krotaðar á heimili 
Palestínumanna hér í hverfinu, en það 
gera þeir til að sýna hver ræður.“

Steinunn segir líka að börn sláist, 
palestínsk börn og börn landtökufólks. 
Ef landtökubarn hrindi palestínsku 
barni, þá gerist ekkert, en sé það á hinn 
veginn gæti barnið átt á hættu að vera 
handtekið og fært til yfirheyrslu.

Stöðug ógn
Steinunn segir fólk búa við stöðuga 
ógn „og má búast við því á hverjum 
degi að vera stoppað af hermönnum.“ 
Það fái yfir sig spurningaflóð líkt og 
„hvert ertu að fara?“, „hvað er í tösk-
unni þinni?“, „sýndu mér vegabréfið!“ 
og fleira í þeim dúr.

Fyrir utan allt daglegt áreiti, þá mis-
muni lögin Palestínumönnum. „Eins 
og hér í hverfinu þar sem búa bæði 
Palestínumenn og ísraelskt landtöku-
fólk. Palestínumenn mega ekki keyra 
bíla hérna, en það má landtökufólkið.

Steinunn nefnir líka vatnið. Ísrealsk 
yfirvöld hafi tekið traustataki vatnsauð-
lindir á svæðinu og skammti Palest-
ínumönnum miklu minna vatni en 
landtökufólki. Það kalli á að nýta þurfi 
vatnið ákaflega vel. Þannig sé baðvatn 
geymt og notað til gólfþvotta og slíkt.

 „Það held ég ekki að sinni. En fólk er 
uggandi yfir sinni framtíð. Drengirnir, 
sem hurfu á sínum tíma, sem ísraelsk 
yfirvöld sögðu að Hamas hefði drepið, 
sem kom svo í ljós að stenst ekki 
skoðun, þeir hurfu á Vesturbakkanum. 
En, Ísraelar fara ekki að sprengja þar, 
því að þar býr svo mikið af ísraelsku 
landtökufólki,“ segir Steinunn, en engir 
landtökumenn séu á Gaza. Hins vegar 
hafi fjöldi manns verið handtekinn á 
Vesturbakkanum.

Vesturbakkinn næst?
Fólkið á Vesturbakkanum hafi sínar 
daglegar áhyggjur. Það sé kannski ekki 
hrætt um sprengjuárásir, en það óttist 
að verða skotið, eða beitt ofbeldi, ráðist 
verði inn á heimili þeirra, hrætt um að 

atvinnurekstur sinn verði eyðilagður 
og börnin óttist ofbeldi landtökufólks.

„Þau gera sér líka grein fyrir því held 
ég, að þegar Ísraelar verða búnir með 
Gaza, að þá verði þau næst. Hvernig 
sem það mun gerast.“

„Yrði skotinn á staðnum“
Steinunn bætir því við að ekki aðeins 

hermenn gangi um vopnaðir á Vestur-
bakkanum, heldur líka landtökufólkið. 
„Þetta hef ég séð sjálf. Maður sér fólk 
úti að labba með risariffla á bakinu. Ef 
Palestínumaður reyndi þetta, yrði hann 
skotinn á staðnum.“

Steinunn segist ekki hafa gert sér 
miklar hugmyndir um það fyrirfram 
hvernig ástandið væri á Vesturbakk- anum. „Ég hef ekki upplifað neitt þessu 

líkt áður. Það sem mér finnst kannski 
merkilegast er að ég skil miklu betur 
hvernig fólk getur t.d. stutt Hamas.“ 
Þegar fólki sé mismunað og lifi í stöð-
ugum ótta auk þess að horfa upp á hvað 
ísraelsk stjórnvöld geri samlöndum 
sínum, „þá er ekki órökrétt að hafa 
þær tilfinningar að styðja hvern sem 
stendur gegn þessu. Og Hamas gerir 
það.“

Eru til frásagnar
En í hverju er sjálfboðaliðastarfið 
fólgið?
„Það sem við gerum er að veita vernd 
með nærveru okkar,“ segir Steinunn. 
Til dæmis sé hringt í sjálfboðaliðana 
ef einhver verður fyrir árás eða áreiti, 
þeir mæti á staðinn, en ofbeldismenn, 
úr hópi landtökufólks eða úr hernum, 
haldi aftur af sér ef sjónarvottar eru á 
staðnum. Þá taki sjálfboðaliðar myndir, 
taki viðtöl og skrifi atvikaskýrslur sem 
birtar eru á netinu. „Við erum semsagt 
til frásagnar.“

Um frásögn vestrænna fjölmiðla 
segir Steinunn að fréttir séu oft litaðar 
af ísraelskum áróðri „um að Ísraelar 
hafi rétt til að verja sig gegn árásum. 
Hið rétta er hins vegar að Ísraelar hafa 
hernumið palestínsku þjóðina og rænt 
landi þeirra, og eru kerfisbundið að 
losa sig við Palestínumenn, ýmist með 
manndrápum eða neyða fólk til að flýja 
land. Ég held að fólk taki ekki of djúpt í 
árinni þegar það kallar óhæfuverkin á 
Gaza og gagnvart palestínsku þjóðinni 
í heild, helför okkar tíma.“

viðtaL
Ingimar Karl  

Helgason

steinunn Rögnvaldsdóttir ásamt Oddi sigurjónssyni sambýlismanni sínum. 
Þau eru við sjálfboðaliðastörf á Vesturbakkanum.

„Ég hef ekki upplifað neitt þessu líkt áður,“ segir steinunn Rögnvaldsdóttir, 
sem tók þessa mynd á mótmælafundi á Vesturbakkanum.

steinunn heimsótti þennan tíu ára 
dreng á spítala.

Hermaður með lítil börn í sigtinu. steinunn segir hermenn vera á hverju strái 
og líka fyrir utan gluggann hjá henni.

Hanna Birna á bláþræði
Viðtal Hönnu Birnu Kristjánsdóttur innanríkisráðherra í þættinum 
Sprengisandi, á Bylgjunni, síðastliðinn sunnudag er tilraun ráðherra til 
að styrkja stöðu sína. Í viðtalinu reifaði ráðherra hugmyndir sínar um að 
málið ætti rót sína í „ljótum pólitískum leik“ og ræddi eigin stöðu í sam-
hengi við stöðu kvenna í stjórnmálum. Reykjavík vikublað greinir viðtalið 
og sannleiksgildi sumra staðhæfinga ráðherra.

Pólitískt ástand
Hanna Birna sagði:

„… Það er réttur almennings, og 
verður að vera skýlaus réttur almenn-
ings, að kæra ráðuneyti og kæra hið 
opinbera, ef því líður eins og það hafi 
verið beitt órétti. Ef við ætlum að láta 
það skapa alltaf pólitískt moldviðri, jafn-
vel þannig að alþingismenn séu með 
yfirlýsingar um að þeir treysti ekki við-
komandi stofnunum. Í hverslags réttar-
ríki lifum við þá? Hvaða skilaboð erum 
að senda til almennings um rétt þeirra 
til að leita réttar síns gagnvart hinu 
opinbera. Það má ekki skapa eitthvað 
pólitískt ástand sem sé óviðunandi.“

Villandi framsetning
Framsetning ráðherra er villandi 
af þeirri ástæðu að ráðherrar starfa 
í umboði Alþingis og það telst ekki 
til pólitísks ástands að skipt sé um 
ráðherra. Hér er við hæfi að vitna 
í umsögn Bjarna Benediktssonar, 
fyrrverandi forsætisráðherra við lög 
um ráðherraábyrgð. „... samkvæmt 
þingræðisreglunni getur Alþingi eða 
meiri hluti þess hvenær sem er, losað 
sig við misvitran ráðherra.“ Þá stillir 
hún kærurétti almennings upp sem 
andstæðu við eftirlitshlutverk Alþingis 
gagnvart framkvæmdavaldinu. Eft-
irlitsskyldu sem hingað til hefur ekki 

þótt sérstök andstæða réttarríkisins. 
Almenningur á bæði heimtingu á að 
kæra ráðherra og að geta pólitískt 
krafist afsagnar þeirra. Staða ráðherra 
í lekamálinu er án fordæma í stjórn-
málasögu Íslands; þótt málefni Magn-
úsar Guðmundssonar dómsmálaráð-
herra frá árinu 1932 þykji líkt að sumu 
leiti. Það er því spurning hvort það sé 
ekki óábyrgt og áróðurskennt af ráð-
herra að stilla málinu svo upp að krafa 
um afsögn hennar, vegna þess hvernig 
hún hefur meðhöndlað málið, sé í raun 
krafa um að afsagnir ráðherra verði 
daglegt brauð. Hvað þá að stjórnmála-
stöðugleika landsins sé stefnt í hættu 
með afsögn hennar.

Ekki sama kæra og kæra
Hanna Birna sagði:

„Að sjálfsögðu eru kærur, það eru 
ekki alltaf kærur sem tengjast lög-
reglurannsókn. En það eru kærur sem 

tengjast niðurstöðum í málum. Það eru 
kærur sem tengjast ráðningum. Við 
þekkjum mjög margar sem tengjast 
jafnréttismálum. Allir þekkja þetta.“
Hálfsannleikur og hagsmunir

Grundvallarmunur er á stjórnsýslu-
kærum og jafnvel kærum í einkamálum 
annars vegar og lögreglurannsókn 
vegna gruns um saknæmt athæfi hins 
vegar. Að borgarar megi ekki hafa á tilf-
inningunni að þeir séu með því að leita 
réttar síns að blanda sér inn í „valda-
jafnvægið“, „pólitíkina“ eða „stöðu ráð-
herra“ er byggt á þröngu hagsmuna-
mati þeirra sem verma ráðherrastólinn. 
Rétt er að almenningur á ekki að óttast 
fall ríkisstjórna eða upphlaup í íslenskri 
stjórnsýslu vegna þess að sami almenn-
ingur kjósi að leita réttar síns. Öllum 
ætti þó að vera ljóst að almenningur 
á rétt á að rannsóknarhagsmunir og 
tiltrúin á réttmæta málsmeðferð sé 
hafinn yfir þrönga hagsmuni, og póli-
tískan metnað einstaka ráðherra. Þetta 
má tryggja með margvíslegum hætti, 
þar á meðal er afsögn ráðherra.

Héðan og þaðan
Hanna Birna sagði:

„Þessar upplýsingar eru samantekt 
og komu mjög víða frá. Við verðum að 
átta okkur á að þær komu mjög víða 
frá. Þetta er samantekt um þennan 
einstakling.“
Hálfsannleikur

Þótt rétt sé að minnisblaðið sem 
lekið var sé samantekt úr gögnum sem 
komi ekki aðeins úr ráðuneytinu að er 
rétt að hafa í huga að samantektin sjálf 
var tekin sérstaklega saman fyrir ráðu-
neytið og var ekki til annars staðar á 
þeim tíma sem því var lekið. Vert er að 
benda á að ráðherra hefur sömuleiðis 
andmælt hugmyndum um að gagn-
inu sem lekið var teljist minnisblað. 
Í Sprengisandi sagði ráðherra: „Þetta 
er ekki einu sinni minnisblað. Það er 

nú ruglið í þessu. Þetta er samantekt.“ 
Hvort gagnið sé minnisblað eður ei er í 
besta falli aukaatriði og hefur fátt með 
málið að gera. Titill skjalsins sem lekið 
var til fjölmiðla er: „Minnisblað varð-
andi Tony Omos.“ Sá titill er skýring 
þess hvers vegna skjalið er ávallt kallað 
minnisblað eða óformlegt minnisblað 
af fjölmiðlum. Ráðuneytið sjálft skil-
greindi skjalið með þeim hætti.

Ekki sama skjalið
Hanna Birna sagði:

„Þannig að rannsóknin hefur gengið 
út á það að velta því fyrir sér hvernig fór 
þetta minnisblað, eða þessi samantekt, 
út úr ráðuneytinu, ef hún þó fór vegna 
þess að samantektin sem við höfum og 
höfum séð í fjölmiðlum [...] Hún er 
ekki eins og okkar samantekt.“
Hálfsannleikur

Eftirfarandi málsgrein hefur verið 
bætt aftast í skjalið sem lekið var: 
„Ekki liggur ljóst fyrir hver er barns-
faðir hennar, en rannsóknargögn gefa 
til kynna að hún sé beitt þrýstingi um 
að segja að TO sé faðirinn þó svo að 
hann eigi nú í sambandi við íslenska 
stúlku.“ Eftir stendur að skjalið sem 
inniheldur um 5500 stafi og tákn er að 
97 prósentum sama skjal og það sem 
skráð var í ráðuneytinu. Því sem næst 
óhugsandi er að aðili ótengdur ráðu-
neytinu með engan aðgang að kerfi 
ráðuneytisins hafi falsað skjalið af slíkri 
nákvæmni. Þá hefur rannsókn lögreglu 
leitt í ljós að Gísli Freyr Valdórsson, að-
stoðarmaður ráðherra, opnaði skjalið í 
tvígang, vistaði á eigin tölvu og breytti, 
samhliða því að ræða við starfsmann 
Vísis í síma.

Að tjá sig eða tjá sig ekki
Hanna Birna sagði:

„Ég kaus að fara þá leið að vera al-
gjörlega „strict“ á því að ég myndi ekki 
tala um rannsóknina opinberlega eða 

fréttaskýring

Hanna Birna ásamt stefáni Eiríkssyni fráfarandi lögreglustjóra.

Hanna Birna hefur komið fram í ýmsum viðtölum eftir að lekamálið kom upp.

Atli Þór Fanndal

atli@thorfanndal.com

málið opinberlega til þess að reyna að 
hafa ekki áhrif á það.“
Ósatt
Hanna Birna hefur ítrekað haldið 
því fram að hún geti ekki tjáð sig um 
málið. Undanfarið hefur tónninn breyst 
í orðum ráðherra og komið hefur fram 
að hún kýs að tjá sig ekki um málið 
enda enginn sett þá kvöð á hana. Þrátt 
fyrir eigið þagnarbindindi hefur ráð-
herra ítrekað tjáð sig um málið á eigin 
forsendum. Þannig gagnrýndi ráðu-
neytið rannsókn málsins í tilkynningu 
á vef sínum 18. júní. Þá hefur ráðherra 
mætt í viðtöl hjá Mbl.is, Vísi, RÚV, Út-
varpi Sögu og Bylgjunni og tjáð sig um 
lekamálið. Ráðherra hefur borið fyrir sig 
á Alþingi að hún geti ekki tjáð sig um 
málið. Sem ráðherra hefur Hanna Birna 
ekki umboð til að ákveða einhliða að 
svara ekki fyrirspurnum þingsins enda 
situr hún í umboði þess. Með því að hafa 
ítrekað gefið í skyn að hún „geti ekki“ 
tjáð sig um málið frekar en að segja 
hið rétta; að hún velur að tjá sig aðeins 
eftir eigin hentugleik, hefur ráðherra 
matað þingið röngum upplýsingum. 
Hvorki lögregla né ríkissaksóknari hefur 
bannað ráðherra að tjá sig pólitískt um 
málið sökum rannsóknarinnar.

Hundruð ósanna frétta
Hanna Birna sagði:

„Ég hef lesið mörg hundruð ósannar 
fréttir um mig.“
Ósatt

Fjarstæðukennt er að halda því 

fram að hundruð frétta um ráðherra 
séu ósannar. Tíu mánuðir eru síðan 
lekamálið hófst, sé upphaf þess miðað 
við 20. nóvember 2013 en þann dag 
birtust fréttir Morgunblaðsins og 365 
miðla sem byggðu á umræddu minnis-
blaði. Með því að stilla málum svo upp 
að hundruð ósannra frétta hafi birst í 
málinu er ráðherra að birta almenningi 
verulega skekkta mynd af málinu. Sjálf 
hefur ráðherra kallað málið „ljótan 
pólitískan leik“ en ekki getað svarað 
hverjir standi að baki. Staðhæfing um 
hundruðir ósannar fréttir er því til 
þess fallin að undirbyggja hugmyndir 
ráðherra um að málið sé rekið áfram 
af óvildarmönnum hennar og byggi 

ekki á rökum og fyrirliggjandi gögnum. 
Í staðhæfingu ráðherra fellst að allur 
eða verulegur hluti fréttaflutnings af 
málinu sé alrangur. Fásinna er að halda 
slíku fram án þess að vitnað sé til frétt-
ana og þær efnislega leiðréttar.

Enginn ráðherra
„Ég myndi aldrei sitja í embætti ef 
almenningur mætti ekki kæra þessar 
aðgerðir. Ég get ekki flúið frá borði 
þegar það hentar. Í því samhengi þá 
sæti enginn dómsmálaráðherra í þessu 
landi.“
Villandi framsetning

Að ráðuneyti, aðstoðarmenn starfs-
menn á skrifstofu ráðherra séu til lög-

reglurannsóknar er án fordæma. Að 
ráðherra sé kallaður til yfirheyrslu 
lögreglu er ekki daglegt brauð. Með 
þessari framsetningu ráðherra gefur 
hún því undir fótinn að alvanalegt 
sé að ráðuneyti sé til lögreglurann-
sóknar og að aðstoðarmenn ráðherra 
hafi stöðu grunaðra í sakamáli. Slík 
framsetning er röng. Krafan um afsögn 
Hönnu Birni í þessu máli er ótengd 
hugsanlegra kæra vegna ákvarðanna 
ráðuneytis og undirstofnana.

Þrýstingurinn
Hanna Birna sagði:

„Ég er búin að segja það að ég beitti 
hann engum þrýstingi. Hann er búinn 
að segja það að ég beitti hann engum 
þrýstingi.“
Hálfsannleikur

Ráðherra hefur opinberlega gagn-
rýnt hve langan tíma rannsóknin tekur 
í tilkynningu á vef ráðuneytisins. Þá 
hefur ráðuneytið stokkið starfsmanni 
B, sem svo er nefndur í úrskurði hér-
aðsdóms Reykjavíkur í einum þætti 
málsins, Gísla Frey, til varnar á vef 
ráðuneytisins og brigslað um Evelyn 
Joyce, sem kærði til ríkissaksóknara 
leka á persónuupplýsingum um hana, 
að hún væri eftirlýst. Í bréfi til Um-
boðsmanns Alþingis segir einnig að 
hún hafi fundað fjórum sinnum með 
Stefáni Eiríkssyni, fráfarandi lögreglu-
stjóra höfuðborgarsvæðisins, og átt við 
hann símtöl. Það er ekki rétt að Stefán 
hafi sagt sig engum þrýstingi beittan. 

Þar túlkar ráðherra staðfestingu Stef-
áns, á að fundirnir fjórir og símtöl hafi 
átt sér stað, sér verulega í hag.

Var að neita Merði
Hanna Birna sagði:

„Ég var að hafna skjalinu [sem 
Mörður Árnason varaþingmaður var 
með] vegna þess að það skjal felur í 
sér niðurstöðu, með mjög meiðandi 
ásökunum í garð þessa einstaklings. 
Það er ekki í skjali ráðuneytisins.“
Ósatt

Hanna Birna þvertók fyrir að hafa 
farið með ósannindi á Alþingi þegar 
hún hélt því fram í þinginu að minn-
isblaðið sem lekið var fyndist ekki í 
ráðuneytinu. Í Sprengisandi sagðist 
hún hafa verið að neita skjali sem 
Mörður Árnason hafði þá undir 
höndum. Þessi framsetning ráðherra 
er röng enda kom fyrst í ljós að Mörður 
væri með skjalið í sérstakri umræðu 
um lekamálið á þingi. Þá hafði ráð-
herra áður neitað tilvist skjalsins, sem 
fjölmiðlar vitnuðu í. Mörður sagði í 
samtali við blaðið að ráðherra hefði 
ekki getað neitað hans skjali með 
nokkurri vissu enda hefði hún ekki 
séð það skjal. Hann hefði látið lögreglu 
það í té. Ekki ráðherra.

Hér hefur verið snert á nokkrum 
ummælum ráðherra og tilraun gerð til 
að skýra samhengi þeirra. Umfjöllunin 
er ekki tæmandi.

Mótmæli höfðu verið boðuð við innanríkisráðuneytið daginn sem fréttir úr 
minnisblaðinu birtust í fjölmiðlum.

Ókeypis lyfjaskömmtun

Engin skömmtunargjöld.

Heimsending möguleg.

Snögg og örugg afgreiðsla.

Þægilegt og einfalt að koma 
skipulagi á lyfjatökuna.

Sveigjanleiki ef læknir breytir 
um lyf.

Snögg 
og örugg 
afgreiðsla

Þú færð eldsneytissparandi
dekkin frá

á dekkjahollin.is

Góður matur þarf 
ekki að vera dýr
Enn eru fleiri sauðkindur en menn á Íslandi. Yfir hálf milljón er á vetr-
arfóðrum en þegar  mest var voru þetta um níu hundruð þúsund fjár. 
Íslenska sauðkindin er einstök skepna og tengist þjóðmenningu okkar 
sterkum böndum  Sterkustu sauðfjárræktarsvæðin eru fyrir norðan og 
austan en þó er myndarleg fjárbú að finna í öllum landshlutum. Meira 
að segja í Reykjavík halda menn fé. 

Landbúnaður í Reykjavík
Hluti þeirrar íslensku þjóðmenningar 
sem tengist landbúnaði lifir því enn 
innan borgarmarkana. Reykjavík á 
þannig hagsmuna að gæta í landbún-
aði, svo merkilegt sem það er, þótt 
ekki séu þeir hagsmunir kannski 
miklir og bændur fáir. Hins vegar 

gefur augaleið að neytendur eru 
þeim mun fleiri. Hver Íslendingur át 
að meðaltali tæp áttatíu kíló af kjöti í 
fyrra, þar af um tuttugu kíló af lamba-
kjöti. Þeissi neysla hefur reyndar 
dregist nokkuð saman á síðustu árum 
en tölurnar þokast nú aftur upp á við 
- þökk sé þeim mikla fjölda erlendra 

ferðamanna sem hingað streymir til 
að berja augum okkar fallega land og 
þessa einstöku þjóð.

Ferskleikinn í  
fyrirrúmi - bráðum
Að öllu jöfnu stendur íslenskum neyt-
endum ekki til boða ferskt lambakjöt. 
Annað hvort þarf að kaupa frosið 
kjöt eða kjöt sem búið er að þýða 
upp. Þetta helgast auðvitað af því að 
ærnar bera á vorin og lömbin ganga 
svo á fjalli fram á haust. Í nokkrar 
vikur er hins vegar ferskt kjöt lamba-
kjöt fáanlegt í verlsunum. Sú tíð er 
í vændum. Það felast líka fjölmörg 
önnur og spennandi tækifæri í slát-
urtíðinni. Fersk lambalifur er góður 
matur. Hér fylgir uppskrift sem er 
allrar athygli verð.

matarsÍða svavars

Svavar Halldórsson

svavar@islenskurmatur.is

Beikonvafin lambalifur með lauksósu
HRÁEFNI Í BEIKONVAFÐA  
LAMBALIFUR:
500 grömm af ferskri lambalifur
Dálítið hveiti
Eitt bréf af beikoni (u.þ.b. 150 g)
Hálf lúka af söxuðu rósmarín.
Sjávarsalt og svartur pipar.
Hráefni í lauksósu:
Hálf lúka af söxuðu rósmarín
Rauðvínsglas
Tveir hvítlauksgeirar
Tveir rauðlaukar
Tvær matskeiðar af hveiti.
Tvær teskeiðar af hunangi (íslensku ef hægt er)
Vatn eftir þörfum
 

AÐFERÐ:
•	 Byrjið	á	að	steikja	beikonið	á	pönnu,	snúið	reglu-
lega	þar	til	það	tekur	á	sig	gullinn	lit.	Takið	þá	

pönnuna	af	hellunni	og	setjið	beikonið	á	disk.	Ekki	
þvo	pönnuna.

•	 Afhýðið	og	saxið	rauðlaukin	og	brúnið	á	annari	
pönnu	með	dálítlli	klípu	af	íslensku	smjöri.	Þetta	
er	grunnurinn	að	sósunni.	Bætið	smásöxuðu	
rósmarín	og	söxuðum	hvítlauk	saman	við.	Hrærið	í	
öðru	hvoru	og	bætið	hunanginu	út	í	smám	saman.	
Hrærið	hveitinu	út	í	þar	til	allt	hefur	blandast	vel	
og	látið	malla.		

•	 Setjið	pönnuna	með	beikonfitunni	aftur	á	elda-
vélahelluna.	Hreinsið	lifrina,	skerið	í	sneiðar	og	
kryddið	með	salti	og	svörtum	pipar.	Veltið	svo	
lifrarsteikunum	upp	úr	dálitlu	hveiti.	Steikið	á	
beikon-pönnunni	í	3-4	mínútur	á	annari	hlið.	Ekki	
snúa.	Gott	getur	verið	að	bæta	við	dálítilli	olíu	ef	
þarf.

•	 Haldið	áfram	með	sósuna.	Setjið	rauðvínið	í	sós-
una	og	látið	malla	í	2-3	mínútur.

•	 Snúið	lifrinni,	bætið	við	söxuðu	rósmarín	og	
beikoninu.	Látið	malla	í	2-3	mínútur.	Þegar	búið	er	
að	taka	lifrina	af	pönnunni	er	soðinu	af	henni	hellt	
út	í	sósuna	á	hinni	pönnunni.	Hrærið	dálítið.

•	 Sósuna	má	svo	þynna	eftir	smekk	með	kaldárvatni.
•	 Með	þessu	er	gott	að	hafa	kartöflubáta	eða	
franskar	og	ferskt	salat.	Verði	ykkur	að	góðu.



GÆÐAHREINSUN
ÞVOTTAHÚS

Háleitisbraut 58-60 - Sími 553-1380

Góð þjónusta í 60 ár

EFNALAUG ÞVOTTAHÚS

SÆKJUM & SENDUMFYRIRTÆKJAÞJÓNUSTA

Einkarekið Apótek
Lágt lyfjaverð - góð þjónusta

Úrval af gæludýrafóðri 
Opið 8:30 – 17:30 virka daga 
www.dagfinnur.is

SkólavörðuStíg 35a – Sími 552-3621

Öryggisíbúðir fyrir aldraða og almenn leiga 

OPIÐ HÚS Í EIRBORGUM
laugardaginn 9. ágúst og sunnudaginn  

10. ágúst milli kl. 14 og 16.
Inngangur við Fróðengi 5, Grafarvogi.

Íbúðir til leigu í lengri eða skemmri tíma.

Vandaðar tveggja og þriggja herbergja íbúðir til leigu 
í Fróðengi 1 – 11, Grafarvogi 112, Reykjavík.

Öryggisíbúðarleiga, ótímabundin.

Almenn leiga til allt að tveggja ára.

Innangegnt er úr Eirborum í Borgir menningar- og 
þjónustumiðstöð Reykjavíkurborgar.

Verslunar- og þjónustumiðstöðin við Spöngina í 
göngufæri. Golfvöllur Korpu, Egilshöllin, góðar  
göngu- og reiðhjólaleiðir í næsta nágrenni.

Eir, hjúkrunarheimili og öryggisíbúðir 

Hlíðarhúsum 7, 112 Reykjavík • ( 522 5700 
Einnig má senda fyrirspurnir á netfangið: edda@eir.is 

vÍsnastund  5. þáttur

Guðmundur Arnfinnsson yrkir
Hér geisar hin gamla spilling
og gullkálfsins siðlausa hylling
ríkir hér enn,
því ráðþrota menn
ei hemja þann taumlausa trylling.
 

Þá Edvard Taylor Jonsson
Skrafa seggir nú á ný
um naska Hönnu Birnu.
Hægt mun gang’að hnýsast í
hennar sálarkirnu.

Sigrún Haraldsdóttir yrkir limrur
Þórlindur þagði en brosti
er þefaði af gulleitum osti,
hann tinað vægt
og tautaði hægt;
hvað ætli kvikindið kosti?

Í bólinu Sturlaugur Sterki 
Stebbu gaf örlítið merki, 
hún uppá sig vatt 
og umlaði hratt; 
ég er með vindgang og verki. 

Þá Jón Ingvar Jónsson 
Það vex á mér vömbin og spikið,
svo varla mér líst nú á blikið.
Vömbin út tútnar
til vinstri og þrútnar
svo helvíti hratt og svo mikið.

Hjálmar Freysteinsson yrkir
Það bar til um þessar mundir
- þokkalegt að tarna -
Hönnu Birnu hitnaði undir
en hýrnaði yfir Bjarna.

Húrra fyrir stjórnendum sem 
hækka launin sín,

hafa ei lengur smáaura í vösum.
Ég tel að þessi „leiðrétting“ sé tíma-

bær og fín
og 2006 á næstu grösum.

Davíð Hjálmar Haraldsson yrkir 
um salernisaðstöðu ferðamanna á 
Akureyri

 Ferðamenn fjölmargt hér líta,
þeir fræðast um búhag og ýta
og skoða og sjá,
þá skyggir helst á
að í kirkjunni kostar að skíta.

Pétur Stefánsson

pest@visir.is

Hjólastígur í Öskjuhlíð
Nýr tvíbreiður hjólastígur 

hefur verið tekinn í notkun 
í Öskjuhlíð. Stígurinn er við 

hlið göngustígs sem liggur frá Flug-
vallarvegi að bílastæðum Háskólans í 
Reykjavík. Hjólastígurinn er 2.5 metra 
breiður. Einfaldur áningarstaður 
hefur síðan verið gerður á stígamótum 
þar sem stígar frá Perlunni og Hótel 
Natura tengjast göngu- og hjóla-
stígum. Sett var ný lýsing meðfram 
stígnum sem Orkuveita Reykjavíkur 
hannaði segir á vef borgarinnar.

Kveikt á 
friðar súlunni 
vegna Gaza

„Við erum öll harmi slegin yfir 
því að svo mörg saklaus börn 
hafa látið lífið í átökum Ísrael og 

Palestínu. Með þeirri von að ofbeldinu 
linni tafarlaust mun ljós Friðarsúlunnar 
verða tendrað,“ segir í tilkynningu 
frá Yoko Ono. Kveikt var á súlunni á 
fimmtudagskvöld, en þetta var gert í 
samstarfi Reykjavíkurborgar, Félags-
ins Ísland-Palestína og Unicef. Mörg 
hundruð barna sem hafa verið drepin 
var minnst og óskað varanlegs friðar.

Upphitaður völlur 
við Melaskóla
Unnið er að því að leggja upp-

hitaðan gervigrasvöll á lóð 
Melaskóla í vesturbænum. 

Ýmsar fleiri framkvæmdir hafa staðið 
í sumar, en greint er frá því á vef borg-
arinnar að vonast sé til þess að fleiri 

slíkir vellir verði lagðir í vesturbæ. 
Þetta er unnið upp úr verkefnum um 
Betri Reykjavík sem kosið var um í 
íbúakosningu í vor. Eitt verkefnanna 
var breyting á garði við Vesturbæjar-
laugina.



Fylgstu með á Facebook 
Lindex Iceland

OPNUM 

LAUGARDAGINN 

16. ÁGÚST 

á Glerártorgi, Akureyri



Allar vörur á SPARIDÖGUM frá

Vaxtalausar
raðgreiðslur
í tólf mánuði! 3

Það er at,
það er annríki

og það er gaman
á Ormsson lagernum

á SPARIDÖGUM
- allt í þína þágu.

kaffivélar, brauðristar, 
blandarar, töfrasprotar, 

hraðsuðukönnur, straujárn, 
espressovélar o.m.fl.

25%
AFSLÁTTUR

þvottatæki, kæliskápar, 
ofnar, helluborð, viftur, 
gufugleypar, ryksugur

 o.m.fl.

22%
AFSLÁTTUR

Treystu Samsung
til að framleiða
afburða
uppþvottavélar.
Verð frá
kr. 142.900

Dæmi: 178 cm hár hvítur skápur = Kr. 136.900
á Sparidögum: 119.900

á Sparidögum: 
119.900

Úrval kæli- og frystiskápa á Sparidaga verði.POTTAR&PÖNNURJamie Oliver

TÆR SNILLD!

Þvottavél
6 kg ·1200 sn/mín

LW60260

Þurrkari
8 kg ·barkalaus/rakaskynjara

T76280AC

106.000
T ILBOÐSVERÐ

116.900
T ILBOÐSVERÐ

135.900

149.900

Þvottavélar frá: 71.920
Þurrkarar frá: 75.920
Uppþvottavélar frá: 71.920
Kæliskápar frá: 72.000
Eldavélar frá: 95.920

Topp vara á frábæru verði!

LÁGMÚLA 8 · SÍMI 530 2800 · ormsson.is

OPIÐ VIRKA DAGA KL.10–18 · LAUGARDAGA KL.11–15

SÍÐUMÚLA 9 · SÍMI 530 2900 · samsungsetrid.is

SAMSUNG-SETRIÐ ER HLUTI  AF  ORMSSON EHF.

OPIÐ VIRKA DAGA KL.10–18 · LAUGARDAGA KL.12–16

afsláttur
25%

Hágæða
hljómflutningstæki

Myndavélar
á sértilboði

Ofnar og 
spanhelluborð á
Sparidagaverði

Heimilistækitæki af allra bestu gerð

FRÍSTUNDARAFGEYMAR
Auglýsingar: 578 1190 & auglysingar@fotspor.is | Ritstjórn: 659-3442 & ingimarkarlhelgason@gmail.com

BaksÍðan

Björk Þorleifsdóttir

www.igloandindi.com

- ÍGLÓ&INDÍ VERSLANIR -

0-12 ára

SKÓLAVÖRÐUSTÍG 4 OG KRINGLUNNI

Af orða-
flaumi
Ég hef ekki ennþá séð 10.000 

króna seðilinn sem kom út á 
síðasta ári, hvað þá komist yfir 

eintak af honum. Það sem mér finnst 
merkilegast við seðilinn, fyrir utan 
að enn og aftur var karl valinn til að 
prýða íslenskan peningaseðil, er að 
á honum leynast nokkur nýyrði sem 
Jónas Hallgrímsson bjó til. Sem dæmi 
um þessi orð má nefna klakabundinn, 
aðdráttarafl, sálarylur, ljóshraði, tungl-
myrkvi, fjaðurmagnaður, hrímhvítur, 
sporbaugur, fífilbrekka og lífsnautn.  
Þetta eru allt stórkostleg orð sem auðga 
íslenska tungu. 

Ég óskaði þess að ég væri jafn 
fær nýyrðasmiður og Jónas þar 
sem hausinn á mér fór í gang í ný-
liðinni viku eftir ágætis sumarfrí 
þegar tilkynnt var um skipan nýrra 
sendiherra Íslands. Ég fór þá að velta 
því fyrir mér af hverju kvenkyns 
sendiherrar hefðu þennan titil. Væri 
ekki flottara að þær hefðu titilinn 
sendifrú? Ef þær ættu svo mann, 
hefði hann titilinn sendifrúarherra. 
Og hér er komið að nýyrðasmíð 
minni, ef þær væru lesbíur hefðu 
konur þeirra titilinn sendifrúarfrú. 
Samkvæmt google skilar leitin að 
orðinu sendifrúarfrú engri niður-
stöðu, þetta er því alvöru nýyrði. Ég 
veit ekki hvort þetta nýyrði kemst 
á flug, starfsheiti hér á landi geta 
verið óhemju íhaldssöm og svo hefur 
nýyrðið sendifrúarfrú eflaust ekki 
jafn fjaðurmagnað aðdráttarafl og 
orðin hans Jónasar.

Já, maður verður bara að sætta sig 
við að það geta víst ekki allir verið 
Jónas.

Alla laugardaga


